
Halasya Ashtakam

ವರುಣಪ್ರೋಕ್ತಂ ಹಾಲಾಸ್ಯಾಷ್ಟಕಂ

ವರುಣಃ -
ಕಲ್ಯಾಣಶೈಲಪರಿಕಲ್ಪಿತಕಾರ್ಮುಕಾಯ
ಮೌರ್ವೀಕೃತಾಖಿಲಮಹೋರಗನಾಯಕಾಯ .

ಪೃಥ್ವೀರಥಾಯ ಕಮಲಾಪತಿಸಾಯಕಾಯ
ಹಾಲಾಸ್ಯಮಧ್ಯನಿಲಯಾಯ ನಮಶ್ಶಿವಾಯ .. 1..

ಭಕ್ತಾರ್ತಿಭಂಜನಪರಾಯ ಪರಾತ್ಪರಾಯ
ಕಾಲಾಭ್ರಕಾಂತಿಗರಲಾಂಕಿತಕಂಧರಾಯ .

ಭೂತೇಶ್ವರಾಯ ಭುವನತ್ರಯಕಾರಣಾಯ
ಹಾಲಾಸ್ಯ ಮಧ್ಯನಿಲಯಾಯ ನಮಶ್ಶಿವಾಯ .. 2..

ಭೂದಾರಮೂರ್ತಿಹರಿಮೃಗ್ಯಪದಾಂಬುಜಾಯ
ಹಂಸಾಬ್ಜಸಂಭವಸುದೂರಸುಮಸ್ತಕಾಯ .

ಜ್ಯೋತಿರ್ಮಯಸ್ಫುರಿತದಿವ್ಯವಪುರ್ಧರಾಯ
ಹಾಲಾಸ್ಯ ಮಧ್ಯನಿಲಯಾಯ ನಮಶ್ಶಿವಾಯ .. 3..

ಕಾದಂಬಕಾನನನಿವಾಸಕುತೂಹಲಾಯ
ಕಾಂತಾರ್ಧಭಾಗಕಮನೀಯಕಲೇವರಾಯ .

ಕಾಲಾಂತಕಾಯ ಕರುಣಾಮೃತಸಾಗರಾಯ
ಹಾಲಾಸ್ಯಮಧ್ಯನಿಲಯಾಯ ನಮಶ್ಶಿವಾಯ .. 4..

ವಿಶ್ವೇಶ್ವರಾಯ ವಿಬುಧೇಶ್ವರಪೂಜಿತಾಯ
ವಿದ್ಯಾವಿಶಿಷ್ಟವಿದಿತಾತ್ಮಸುವೈಭವಾಯ .

ವಿದ್ಯಾಪ್ರದಾಯ ವಿಮಲೇಂದ್ರವಿಮಾನಗಾಯ
ಹಾಲಾಸ್ಯ ಮಧ್ಯನಿಲಯಾಯ ನಮಶ್ಶಿವಾಯ .. 5..

ಸಂಪತ್ಪ್ರದಾಯ ಸಕಲಾಗಮಮಸ್ತಕೇಷು
ಸಂಘೋಷಿತಾತ್ಮವಿಭವಾಯ ಸದಾಶಿವಾಯ .

ಸರ್ವಾತ್ಮನೇ ಸಕಲದುಃಖಸಮೂಲಹಂತ್ರೇ
ಹಾಲಾಸ್ಯಮಧ್ಯನಿಲಯಾಯ ನಮಶ್ಶಿವಾಯ .. 6..

ಗಂಗಾಧರಾಯ ಗರುಡಧ್ವಜವಂದಿತಾಯ

ವರುಣಪ್ರೋಕ್ತಂ ಹಾಲಾಸ್ಯಾಷ್ಟಕಂ

ಗಂಡಸ್ಫುರದ್ಭುಜಗಕುಂಡಲಮಂಡಿತಾಯ .

ಗಂಧರ್ವಕಿನ್ನರಸುಗೀತಗುಣಾಧಿಕಾಯ
ಹಾಲಾಸ್ಯಮಧ್ಯನಿಲಯಾಯ ನಮಶ್ಶಿವಾಯ .. 7..

ಪಾಣಿಂ ಪ್ರಗೃಹ್ಯ ಮಲಯಧ್ವಜಭೂಪಪುತ್ರ್ಯಾಃ
ಪಾಂಡ್ಯೇಶ್ವರಃ ಸ್ವಯಮಭೂತ್ಪರಮೇಶ್ವರೋ ಯಃ .
ತಸ್ಮೈ ಜಗತ್ಪ್ರಥಿತಸುಂದರಪಾಂಡ್ಯನಾಮ್ನೇ
ಹಾಲಾಸ್ಯಮಧ್ಯನಿಲಯಾಯ ನಮಶ್ಶಿವಾಯ .. 8..

ಗೀರ್ವಾಣದೇಶಿಕಗಿರಾಮಪಿ ದೂರಗಂಯದ್
ವಕ್ತುಂ ಮಹತ್ತ್ವಮಿಹ ಕೋ ಭವತಃ ಪ್ರವೀಣಃ .
ಶಂಭೋ ಕ್ಷಮಸ್ವ ಭಗವಚ್ಛರಣಾರವಿಂದ -

ಭಕ್ತ್ಯಾ ಕೃತಾಂ ಸ್ತುತಿಮಿಮಾಂ ಮಮ ಸುಂದರೇಶ .. 9..

ಇತಿ ಸ್ತುತ್ವಾ ಸುಂದರೇಶಂ ನಮಸ್ಕೃತ್ಯ ಪುನಃ ಪುನಃ .
ಇತಿ ವರುಣಪ್ರೋಕ್ತಂ ಹಾಲಾಸ್ಯಾಷ್ಟಕಂ ಸಂಪೂರ್ಣಂ .

ಶ್ರೀಸ್ಕಾಂದೇ ಮಹಾಪುರಾಣೇ ಅಗಸ್ತ್ಯಸಂಹಿತಾಯಾಂ
ಹಾಲಾಸ್ಯಮಾಹಾತ್ಮ್ಯೇ ಅಧ್ಯಾಯಃ 25,ಲೀಲಾ 19, ಶ್ಲೋಕಾನಿ 45-53

